
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আদায়ের ইতিহাস voዒ
এ ঠিক মন্তব্য নয়, সমালোচনা। নিজের সম্বন্ধে এই স্পষ্ট ও কঠোর সমালোচনা স্বীকার করা বা অস্বীকার করার ক্ষমতা ত্ৰিষ্টুপের ছিল না। নিজের সম্বন্ধে নিজেরই তার কত সংশয় আছে, কত প্রশ্ন আছে। কী করিবে স্থির করিয়া ফেলার সঙ্গে ও সব দ্বিধা সন্দেহের মীমাংসা তো আর হইয়া যায় নাই। কতদিক দিয়া কতভাবে নিজেকে তার আবিষ্কার করিতে হইবে, তাও কি এখনও সে জানে ? তার সম্বন্ধে কেউ জোরের সঙ্গে কোনো মত প্ৰকাশ করিলে, সঙ্গে সঙ্গে সেটা সত্য কি মিথ্যা, ঠিক করিয়া ফেলিবার মতো ভালো করিয়া এখনও সে নিজেকে চেনে না। মণীশের কথায় তার মধ্যে শুধু তীব্র একটা ক্ষোভের সৃষ্টি হয়, নিজেকে পরাজিত, অক্ষম, অপদার্থ মনে হইতে থাকে। নূতন জীবন গড়িয়া তুলিবার চেষ্টা শুরু করিয়া গোড়াতেই সে হার মানিল। তার প্রথম চাওয়া, প্রথম দাবি ব্যর্থ হইয়া গেল। অথচ কত সহজ সে ভাবিয়াছিল কুন্তলাকে পাওয়া !
আমি যাই, মণিদা।
পরিচিত ঘরখানা যেন অপরিচিত হইয়া গিয়াছে। ঘরের বাহিরে যাইবে ভাবিয়া সে আগাইয়া যায় দরজার বদলে জানালার দিকে। জানালার কাছে এক মুহূর্ত বিফলের মতো দাঁড়াইয়া থাকে, যেন ভুলিয়া গিয়াছে এবার সে কী করিবে। তারপর হঠাৎ সচেতন হইয়া দরজার দিকে অগ্রসর হয়।
তিক্ট, শোনো।
ঘুরিয়া দাঁড়াইয়া ত্ৰিষ্টুপ দেখিতে পায় মণীশ চিন্তিত ভাবে তার দিকে তাকাইয়া আছে।
একটু বোসো, তিষ্ট।
আমি কুন্তীকে পাঠিযে দিচ্ছি। তুমি ওকে জিজ্ঞেস করো, ও যদি বাজি থাকে আমি অমত করব
আপনিই ববং জিজ্ঞেস করুন।
মণীশ মৃদু একটু হাসিল। সে ত্রিক্টপের ক্ষোভক পরিণত করিয়া দিল ক্ৰোধে। খেলা করিতেছে, তার সমস্ত জীবন লইয়া মণীশ খেলা করিতেছে !
না, তোমার জিজ্ঞেস করাই ভালো, তিক্ট। আমি জিজ্ঞেস করলে কী জবাব দেবে আমি জানি। বলবে, আমি কিছু জানি নে দাদা, তোমার যা খুশি কর।
ত্ৰিষ্টপ ভাবিল, বটে ! কুন্তলার দাদা-ভক্তি এত গভীর ! s
তাছাড়া তোমার কথাটাও একটু ভাবতে হবে বইকী। তুমি ইচ্ছে করলে আমি যা বলেছি কুন্তীকে জানিযে দিতে পারো, তিস্থা ও রাজি হলে আমি অমত করব না।
মণীশ চলিয়া যাওয়ার একটু পরেই কুন্তলা ঘরে আসিল।
বলুন কী ফরমাশ আছে !
বোসো, কুস্তলা।
কুন্তলা বসিল না। জিজ্ঞাসু দৃষ্টিতে চাহিয়া দাঁড়াইল রহিল।
মণিদাকে বলছিলাম, তোমায় আমি বিয়ে করতে চাই।
ও ! বলিয়া কুন্তলা তার মুখ হইতে দৃষ্টিটা শুধু মেঝেতে নামাইয়া লইয়া গেল।
তুমি তো জানো আমি তোমাকে
দাদা কী বললেন ? ত্রিক্টপের প্ৰেম নিবেদলে বাধা দিয়া কুন্তলা জিজ্ঞাসা করিল।
তোমাৰ মত জানতে বললেন ।
ত্ৰিষ্টুপ জবাবের প্রতীক্ষা করে। কুন্তলা চুপ করিয়া থাকে।
মণিদা বললেন, তুমি রাজি থাকলে তিনি মত দেবেন।
আমি কিছু জানি নে।

